
Shri Skandastava

ஶ்ரீஸ்கந்த³ஸ்தவம்

(ஶிவமஹாபுராணே)

வாமதே³வ உவாச ।
ௐ நம: ப்ரணவார்தா²ய ப்ரணவார்த²விதா⁴யிநே ।
ப்ரணவாக்ஷரபீ³ஜாய ப்ரணவாய நமோநம:॥ 22॥ 1

வேதா³ந்தார்த²ஸ்வரூபாய வேதா³ந்தார்த²விதா⁴யிநே ।
வேதா³ந்தார்த²விதே³ நித்யம் விதி³தாய நமோநம:॥ 23॥ 2

நமோ கு³ஹாய பூ⁴தாநாம் கு³ஹாஸு நிஹிதாய ச ।
கு³ஹ்யாய கு³ஹ்யரூபாய கு³ஹ்யாக³மவிதே³ நம:॥ 24॥ 3

அணோரணீயஸே துப்⁴யம் மஹதோऽபி மஹீயஸே ।
நம: பராவரஜ்ஞாய பரமாத்மஸ்வரூபிணே ॥ 25॥ 4

ஸ்கந்தா³ய ஸ்கந்த³ரூபாய மிஹிராருணேதேஜஸே ।
நமோ மந்தா³ரமாலோத்³யந்முகுடாதி³ப்⁴ரு’தே ஸதா³॥ 26॥ 5

ஶிவஶிஷ்யாய புத்ராய ஶிவஸ்ய ஶிவதா³யிநே ।
ஶிவப்ரியாய ஶிவயோராநந்த³நித⁴யே நம ॥ 27॥ 6

கா³ங்கே³யாய நமஸ்துப்⁴யம் கார்திகேயாய தீ⁴மதே ।
உமாபுத்ராய மஹதே ஶரகாநநஶாயிநே ॥ 28॥ 7

ஷட³க்ஷரஶரீராய ஷட்³விதா⁴ர்த²விதா⁴யிநே ।
ஷட³த்⁴வாதீதரூபாய ஷண்முகா²ய நமோநம:॥ 29॥ 8

த்³வாத³ஶாயதநேத்ராய த்³வாத³ஶோத்³யதபா³ஹவே ।
த்³வாத³ஶாயுத⁴தா⁴ராய த்³வாத³ஶாத்மந்நமோऽஸ்து தே ॥ 30॥ 9

சதுர்பு⁴ஜாய ஶாந்தாய ஶக்திகுக்குடதா⁴ரிணே ।
வரதா³ய விஹஸ்தாய நமோऽஸுரவிதா³ரிணே ॥ 31॥ 10

க³ஜாவல்லீகுசாலிப்தகுங்குமாங்கிதவக்ஷஸே ।

ஶ்ரீஸ்கந்த³ஸ்தவம்

நமோ க³ஜாநநாநந்த³மஹிமாநந்தி³தாத்மநே ॥ 32॥ 11

ப்³ரஹ்மாதி³தே³வமுநிகிந்நரகீ³யமாநகா³தா²விஶேஷஶுசிசிந்திதகீர்திதா⁴ம்நே ।
வ்ரு’ந்தா³ரகாமலகிரீடவிபூ⁴ஷணஸ்ரக்பூஜ்யாபி⁴ராமபத³பங்கஜ தே நமோऽஸ்து ॥
33॥ 12

இதி ஸ்கந்த³ஸ்தவந்தி³வ்யம் வாமதே³வேந பா⁴ஷிதம் ।
ய: படே²ச்ச்²ரு’ணுயாத்³வாபி ஸ யாதி பரமாம் க³திம் ॥ 34॥ 13

மஹாப்ரஜ்ஞாகரம் ஹ்யேதச்சி²வப⁴க்திவிவர்த⁴நம் ।
ஆயுராரோக்³யத⁴நக்ரு’த்ஸர்வகாமப்ரத³ம் ஸதா³॥ 35॥ 14

இதி ஸ்துத்வா வாமதே³வோ தே³வம் ஸேநாபதிம் ப்ரபு⁴ம் ।
ப்ரத³க்ஷிணாத்ரயம் க்ரு’த்வா ப்ரணம்ய பு⁴வி த³ண்ட³வத் ॥ 36॥
ஸாஷ்டாங்க³ம் ச புந: க்ரு’த்வா ப்ரத³க்ஷிணநமஸ்க்ரு’தம் ।
அப⁴வத்பார்ஶ்வதஸ்தஸ்ய விநயாவநதோ த்³விஜா:॥ 37॥
வாமதே³வக்ரு’தம் ஸ்தோத்ரம்பரமார்த²விஜ்ரு’ம்பி⁴தம் ।
ஶ்ருத்வாப⁴வத்ப்ரஸந்நோ ஹி மஹேஶ்வரஸுத: ப்ரபு: ⁴ ॥ 38॥
தமுவாச மஹாஸேந: ப்ரீதோऽஸ்மி தவ பூஜயா ।
ப⁴க்த்யா ஸ்துத்யா ச ப⁴த்³ரந்தே கிமத்³யகரவாண்யஹம் ॥ 39॥
முநே த்வம் யோகி³நாம்முக்²ய: பரிபூர்ணஶ்ச நிஸ்ப்ரு’ஹ: ।
ப⁴வாத்³ரு’ஶாம் ஹி லோகேஸ்மிப்ரார்த²நீயம் ந வித்³யதே ॥ 40॥
ததா²பி த⁴ர்மரக்ஷாயை லோகாநுக்³ரஹகாங்க்ஷயா ।
த்வாத்³ரு’ஶா ஸாத⁴வஸ்ஸந்தோ விசரந்தி மஹீதலே ॥ 41॥
ஶ்ரோதவ்யமஸ்தி சேத்³ப்³ரஹ்மந்வக்துமர்ஹஸி ஸாம்ப்ரதம் ।
ததி³தா³நீமஹம் வக்ஷ்யே லோகாநுக்³ரஹஹே தவே ॥ 42॥
இதி ஸ்கந்த³வச: ஶ்ருத்வா வாமதே³வோ மஹாமுநி: ।
ப்ரஶ்ரயாவநத: ப்ராஹ மேக⁴க³ம்பீ⁴ரயா கி³ரா ॥ 43॥
வாமதே³வ உவாச ।
ப⁴க³வந்பரமேஶஸ்த்வம் பராபரவிபூ⁴தித:³ ।
ஸர்வஜ்ஞஸர்வகர்தா ச ஸர்வஶக்தித⁴ர: ப்ரபு: ⁴ ॥ 44॥
ஜீவா வயம் து தே வக்தும் ஸந்நிதௌ⁴ பரமேஶிது: ।

2 sanskritdocuments.org



ஶ்ரீஸ்கந்த³ஸ்தவம்

ததா²ப்யநுக்³ரஹோ யந்தே யத்த்வம் வத³ஸி மாம் ப்ரதி ॥ 45॥
க்ரு’தார்தோ²ऽஹம் மஹாப்ராஜ்ஞ விஜ்ஞாநகணமாத்ரத: ।
ப்ரேரித: பரிப்ரு’ச்சா²மி க்ஷந்தவ்யோதிக்ரமோ மம ॥ 46॥
ப்ரணவோ ஹி பர:ஸாக்ஷாத்பரமேஶ்வரவாசக: ।
வாச்ய: பஶுபதிர்தே³வ: பஶூநாம் பாஶமோசக:॥ 47॥
வாசகேந ஸமாஹூத: பஶூந்மோசயதே க்ஷணாத் ।
தஸ்மாத்³வாசகதாஸித்³தி: ⁴ ப்ரணவேந ஶிவம்ப்ரதி ॥ 48॥
ௐ மிதீத³ம் ஸர்வமிதி ஶ்ருதிராஹ ஸநாதநீ ।
ஓமிதி ப்³ரஹ்ம ஸர்வம் ஹி ப்³ரஹ்மேதி ச ஸமப்³ரவீத் ॥ 49॥
தே³வஸேநாபதே துப்⁴யந்தே³வாநாம்பதயே நம: ।
நமோ யதீநாம்பதயே பரிபூர்ணாய தே நம:॥ 50॥
ஏவம் ஸ்தி²தே ஜக³த்யஸ்மிஞ்சி²வாத³ந்யந்ந வித்³யதே ।
ஸர்வரூபத⁴ர:ஸ்வாமீ ஶிவோ வ்யாபீ மஹேஶ்வர:॥ 51॥
ஸமஷ்டிவ்யஷ்டிபா⁴வேந ப்ரணவார்த:² ஶ்ருதோ மயா ।
ந ஜாதுசிந்மஹாஸேந ஸம்ப்ராப்தஸ்த்வாத்³ரு’ஶோ கு³ரு:॥ 52॥
அத: க்ரு’த்வாநுகம்பாம் வை தமர்த²ம் வக்துமர்ஹஸி ।
உபதே³ஶவிதா⁴நேந ஸதா³சாரக்ரமேண ச ॥ 53॥
ஸ்வாம்யேக:ஸர்ப்³வஜந்தூநாம் பாஶச்சே²த³கரோ கு³ரு: ।
அதஸ்த்வத்க்ரு’பயா ஸோऽர்த:² ஶ்ரோதவ்யோ ஹி மயா கு³ரோ ॥ 54॥
இதி ஸ முநிநா ப்ரு’ஷ்ட:ஸ்கந்த:³ ப்ரணம்ய ஸதா³ஶிவம்

ப்ரணவவபுஷம் ஸாஷ்டத்ரிம்ஶத்கலாவரலக்ஷிதம் ।
ஸஹிதமுநயா ஶஶ்வத்பார்ஶ்வே முநிப்ரவராந்விதம்

க³தி³துமுபசக்ராம ஶ்ரேய: ஶ்ருதிஷ்வபி கோ³பிதம் ॥ 55॥
இதி ஶ்ரீஶிவமஹாபுராணே ஷஷ்ட்²யாம் கைலாஸஸம்ஹிதாயாம்
வாமதே³வப்³ரஹ்மவர்ணநம்நாமைகாத³ஶோऽத்⁴யாயாந்தர்க³தம் ஸ்கந்த³ஸ்தவம்
ஸம்பூர்ணம் ॥

shivapurANam, saMhitA 6 (kailAsasaMhitA), adhyAyaH 11

Although the initial stotra ends at verse 35, verse 44 onwards

also constitute relevant praise of Skanda, so is included

for reference.

